
Ogetu: D.G.R. n. 44/15 de su 14.12.2023. Agiudus sotzialis a su 
trasportu aèreu. Avisu pùblicu 

Su Responsàbbili de s’Àrea fait sciri chi, cun determinatzioni sua n. 201 de su 08.03.2024,

ant  aprovau  s’avisu  pùblicu  chi  tenit  sa  tarea  de  presentai  is  domandas  po  arriciri  unu

contributu econòmicu a pitzu de su prètziu de su billetu aèreu.

Is arricidoris de custu contributu funt is chi funt residentis in su territòriu de sa Regioni

Sardigna, umpreadoris de su trasportu aèreu, chi faint parti de custas categorias innoi asuta:  

1. residentis chi no apant lòmpiu a is 26 annus de edadi;  

2. residentis chi apant lòmpiu giai a is 65 annus de edadi.  

Su contributu no fait a ddu donai po is bolus chi trabballant in regìmini de “  Oneri di Servizio  

Pubblico  ”.  

S’umpreadori  (su  beneficiàriu  o  unu  delegau  suu)  tocat  chi  presentit  sa  domanda  de

contributu po mèdiu de su portali “SardegnaTrasporti” e bia, chi s’agatat crachendi custu

ligòngiu:   https://sardegnatrasporti.regione.sardegna.it/.   Est  pretzisu  chi  s’umpreadori

intrit in su portali imperendi SPID livellu 2, CIE o CSN cosa sua.

In su casu chi s’umpreadori tenessit abbisòngiu de agiudu presentendi sa domanda in sa

piatafurma podit circai, portendi SPID, CIE o CSN, a su Sportello di Supporto al Cittadino,

chi is cuntatos si podint biri a custu  link.

Si cunsillat de castiai s’Avisu alliongiau innoi asuta.

